
Catherine Cauchi (K.l. 0271241 M)
(‘l-appellata’)

vs.

Vincent Mclintyre (K.l. 250661 M)
(‘I-appellant’)

lI-Qorti,
Preliminari

1. Dan huwa appell maghmul mill-intimat Vincent Mcintyre (K.l. 250661 M),
[hawnhekk ‘lI-appellant’], minn decizjoni tal-Bord li Jirregola I-Kera [minn issa ’l
guddiem ‘il-Bord’], tas-17 ta’ Settembru, 2021 [minn issa ‘| quddiem ‘is-
sentenza appellata’], li permezz taghha |-Bord iddecieda li I-intimat ghandu
jizgombra mill-fond mikri lilu mir-rikorrenti Catherine Cauchi (K.Il. 0271241M)

[hawnhekk ‘lI-appellata’], u dan wara li fi proceduri separati, il-Prim’Awla tal-

Qorti Civili (Sede Kostituzzjonali) iddikjarat li bit-thaddim tad-disposizzjonijiet
tal-Kap. 69 tal-Ligijiet ta’ Malta, kien hemm ksur tad-drittijiet fundamentali tar-
rikorrenti kif imharsa bl-Ewwel Artikolu tal-Ewwel Protokoll tal-Konvenzjoni
Ewropea, u li l-intimat ma setax jibga’ jistrieh fuqg id-disposizzjonijiet tal-Kap. 69

sabiex jibga’ jghix f'dan il-fond.

Fatti

2. Permezz tar-rikors taghha quddiem il-Bord, ir-rikorrenti spjegat li hija s-
sid tal-fond 7/8, Triq Alfonso Maria Galea, Bajja ta’ San Gorg, Birzebbugia [minn
issa 'l quddiem ‘il-fond’], liema fond inkera lil Sylvester u Antonia Mclntyre fis-
sena 1954. Originarjament il-fond inkera b’kera ta’ LM26.00 fis-sena,
ekwivalenti ghal €60.56 fis-sena, u r-rikorrenti galet li I-konjugi McIntyre bagghu
jghixu fil-fond sa mewthom. Ir-rikorrenti qalet li fil-gurnata tal-mewt ta’ Antonia
Mcintyre fil-fond kienet tghix Elizabeth Mcintyre, il-mara tal-intimat, |i kienet
isseparat minn mieghu qabel giet nieqsa Antonia Mclntyre, li tigi n-nanna tal-
intimat. Ir-rikorrenti galet li l-intimat jghix b’mod permanenti gewwa |-
Ingilterra, ghalkemm I|-intimat jghid li qed jghix hawn Malta. Ir-rikorrenti spjegat
li I-intimat ghandu cittadinanza Maltija u Brittanika, u li kien hemm zmien meta
[-meters tad-dawl u |-ilma tal-fond mertu ta’ dawn il-proceduri gew irregistrati
fuqg Elizabeth Mclintyre, mart Il-intimat. Ir-rikorrenti qgalet ukoll li d-digriet tas-
separazzjoni bejn Elizabeth u Vincent Mcintyre jghid li s-separazzjoni kienet
dovuta ghal abbandun da parti tal-intimat u ghall-fatt li dan kien telaqg mid-dar
matrimonjali ghal kollox. Fir-rikors imressaq mir-rikorrenti quddiem il-Bord, hija

spjegat ukoll il-provenjenza tal-fond sakemm hija saret is-sid tieghu. Ir-

rikorrenti qalet li permezz ta’ rikors ipprezentat minnha fit-18 ta’ Mejju, 2006,
hija kienet talbet lill-Bord li Jirregola |-Kera jordna r-ripreza tal-fond ghaliex
skont hi, hadd ma kien gieghed jogghod fih. lI-Bord u sussegwentement il-Qorti
tal-Appell (Sede Inferjuri), it-tnejn ¢ahdu t-talbiet tar-rikorrenti ghar-ripreza,
filwagt li I-intimat Vincent Mcintyre gie rikonoxxut mill-Qorti tal-Appell (Sede
Inferjuri) bhala I-inkwilin tal-fond, abbazi tad-disposizzjonijiet tal-Kap. 69 tal-
Ligijiet ta’ Malta, wara li gie stabbilit li huwa ma telagx il-lokazzjoni tal-fond.
Jirrizulta wkoll li fit-18 ta’ April, 2018, ir-rikorrenti pprezentat rikors quddiem il-
Prim’Awla Qorti Civili (Sede Kostituzzjonali) fejn talbet lill-Qorti tiddikjara u
tiddeciedi illi bl-operazzjoni tal-Kap. 69 tal-Ligijiet ta’ Malta, u bl-operazzjonijiet
tal-ligijiet vigenti, kienu geghdin jigu miksura d-drittijiet fundamentali tar-
rikorrenti kif protetti bl-artikolu 37 tal-Kostituzzjoni ta’ Malta u bl-Ewwel
Artikolu tal-Ewwel Protokoll tal-Konvenzjoni Ewropea, kif ukoll bl-artikolu 4 tal-
istess Konvenzjoni, u ghalhekk talbu lill-Qorti taghti r-rimedji kollha li din

jidhrilha xierqa, inkluz l-izgumbrament tal-intimat McIntyre mill-imsemmi fond.

Mertu

3. Permezz tas-sentenza tal-Prim’Awla Qorti Civili (Sede Kostituzzjonali) tal-
14 ta’ Jannar, 2021, din iddecidiet li I-intimat m’ghandux jigi zgumbrat mill-
imsemmi fond, izda sabet li |-operazzjonijiet tal-Kap. 69 geghdin jigu miksura
abbazi ta’ dak li jipprovdi I-Ewwel Artikolu tal-Ewwel Protokoll tal-Konvenzjoni
Ewropea. Kien abbazi ta’ din is-sentenza, li fl-4 ta’ Frar, 2021, ir-rikorrenti
pprezentat rikors quddiem il-Bord bil-proceduri sommarji kkontemplati fl-

artikolu 16A tal-Kap. 69, u jigi ordnat l-izgumbrament tal-intimat mill-fond

mertu ta’ dawn il-proceduri, wara li I-kirja in kwistjoni giet reza nulla u minghajr
effett. II-Bord laga’ din it-talba billi ddikjara li abbazi tad-decizjoni tal-Prim’Awla
tal-Qorti Civili (Sede Kostituzzjonali), l-intimat Vincent Mclntyre ma jistax jibga’
jistrieh fuq id-disposizzjonijiet tal-Kap. 69 u tal-Att X tal-2009, sabiex jibga’ fl-
okkupazzjoni tal-fond; laga’ t-tieni talba billi ddikjara li l-intimat Vincent
Mclntyre ma jistax jibga’ fl-okkupazzjoni tal-fond stante li I-kirja in kwistjoni giet
itterminata bis-sentenza tal-14 ta’ Jannar, 2021, wara li gie ddikjarat li I-
lokazzjoni tivvjola d-drittijiet fundamentali tar-rikorrenti bhala sid; astjena milli
jiehu konjizzjoni tal-parti tat-talba fejn ir-rikorrenti talbet li jigi dikjarat li hija
gieghda ssofri danni ghal kull gurnata li l-intimat jibga’ fl-okkupazzjoni tal-
imsemmi fond; laga’ t-tielet talba tar-rikorrenti u kkundanna lill-intimat
jizgombra mill-fond in kwistjoni fi Zzmien perentorju ta’ tletin jum, filwaqt li

cahad l-e¢¢ezzjonijiet kollha tal-intimat.

4. L-intimat ha |-pozizzjoni li t-talbiet tar-rikorrenti ghandhom jigu mi¢huda
ghaliex bl-emendi introdotti bl-Att XXIV tal-2021, huwa nghata d-dritt li jkompli
fil-kirja u li jibbenefika mid-disposizzjonijiet tal-artikolu 4A tal-Kap. 69 tal-Ligijiet
ta’ Malta. L-intimat eccepixxa wkoll li t-talba tar-rikorrenti hija infondata fil-fatt

u fid-dritt.

5. Quddiem |-Bord gew ipprezentati diversi dokumenti, fosthom kopja ta’
estratt mill-ktieb tal-amministrazzjoni tal-Prokuratur Legali John Zammit; kopja
ta’ estratt mid-denunzja tal-istess PL Zammit; kopja tal-Att tal-Mewt ta’ Antonia
Mclintyre; kopja tad-digriet numru 1453/2002 mahrug mis-Sekond’Awla tal-
Qorti Civili; kopja tar-rikors ghas-separazzjoni bin-numru 1613/02; kopja tas-

sentenza tal-Bord li Jirregola |-Kera tal-4 t'Awwissu, 2016; kopja tas-sentenza

Qrati tal-Gustizzja
Pagna 4 minn 20



Appell Inferjuri Numru 19/2021 LM

tal-Qorti tal-Appell (Sede Inferjuri) tal-25 ta’ Jannar, 2018; kopja tac-certifikat
tal-Land Valuation Office |i jiccertifika i |-fond in kwistjoni mhuwiex
dekontrollat; u kopja tas-sentenza tal-Prim’Awla tal-Qorti Civili (Sede

Kostituzzjonali) tal-14 ta’ Jannar, 2021.

Is-Sentenza Appellata

6. Permezz tas-sentenza moghtija fis-17 ta’ Settembru, 2021, il-Bord
iddecieda li l-intimat m’ghandux jibga’ jistrieh fuq id-disposizzjonijiet tal-Kap. 69
u I-Att X tal-2009 sabiex jibqga’ fl-okkupazzjoni tal-fond proprjeta tar-rikorrenti;
li I-kirja in kwistjoni gieghda tigi tterminata u ghalhekk I-intimat ghandu zmien
perentorju ta’ tletin (30) jum sabiex jizgombra mill-fond, u dan wara li ghamel

is-segwenti konsiderazzjonijiet:

“lkkunsidra li:

Permezz ta’ din il-kawZa dan il-Bord gieghed jintalab sabiex jizgombra lill-intimat mill-
fond in kwistjoni in vista li skont I-istess rikorrenti, il-kirja giet terminata ex lege ai
termini tal-artikolu 6 tal-Kostituzzjoni ta’ Malta u I-artikolu 3 tal-Kap. 319 tal-Ligijiet
ta’ Malta, gialadarba giet reza nulla u bla effett fil-ligi, u li kienet saret ai termini tal-
Kap. 69, liema lokazzjoni tivvjola d-drittijiet fundamentali tar-rikorrenti kif deciz bis-
sentenza numru 42/2018 JRM, li giet deciza finalment fl-14 ta’ Jannar, 2021.

Ir-rikorrenti tippretendi li, bis-sentenza moghtija mill-Prim’Awla tal-Qorti Civili (Sede
Kostituzzjonali), hija ghandha dritt tirriprendi I-pussess ta’ dan il-fond in ezami battal,
u li konsegwentement, |-intimat ghandu jigi ordnat minn dan il-Bord, jizgombra minn
dan il-fond, minhabba li I-Prim’Awla tal-Qorti Civili (Sede Kostituzzjonali) irriteniet li
fil-konfront tar-rikorrenti, I-operazzjonijiet tal-Ordinanza dwar it-Tigdid tal-Kiri tal-
Bini I-Kap. 69 tal-Ligjiet ta’ Malta, geghdin jaghtu dritt ta’ rilokazzjoni lill-intimat, u
b’hekk, ir-rikorrenti sofriet ksur tad-drittijiet fundamentali taghha, kif sanciti fl-ewwel
artikolu tal-ewwel protokoll tal-Konvenzjoni Ewropea (Kap. 319 tal-Ligijiet ta’ Malta).

L-intimat ikkontesta t-talbiet, billi sostna li I-legislazzjoni hija intiza sabiex tipprotegi
persuni vulnerabbli, sabiex ma jigux imkeccija minn darhom, u li huwa ghandu
legittima aspettattiva li I-kirja tkompli bl-istess kundizzjonijiet, hekk kif salvagwardjati
bid-disposizzjonijiet tal-Kap. 69, inkluz I-emendi tal-Att XXIV tal-2021. Ghaldagstant,
l-intimat argumenta li t-talbiet ghandhom jigu michuda, stante I-fatt li bl-emendi tal-
Att XXIV tal-2021, huwa nghata d-dritt li jkompli fil-kera u jibbenefika mid-
disposizzjonijiet tal-Artikolu 4A tal-Kap. 69 tal-Ligijiet ta” Malta.

Dwar din I-ec¢cezzjoni mressqa mill-intimat, dan il-Bord jaghmel referenza ghal dak li
ntqal minn dan il-Bord hekk kif diversament ippresedut, fid-decizjoni tat-13 ta’ Lulju,
2021 (Rikors Numru 127/2021), fl-ismijiet Maria Concetta sive Connie Deguara
Caruana Gatto vs Carmela Spiteri (liema sentenza ghadha mhux res judicata peress li
minnha sar appell, li ghadu pendenti fid-data tas-sentenza odjerna) fejn intqal hekk:

“Jirrizulta wkoll illi in konnessjoni mal-kirja de quo r-rikorrenti pprocediet
b’kawza kostituzzjonali fl-ismijiet Maria Concetta sive Connie Deguara Caruana
Gatto vs L-Avukat tal-Istat et liema kawza giet deciza mill-Prim’Awla tal-Qorti
Civili (Sede Kostituzzjonali) fid-29 ta’ April, 2021, fejn fost affarijiet ohra gie

deciz illi -operazzjonijiet tal-Ordinanza li Tirregola t-Tigdid tal-Kiri tal-Bini ossia
I-Kap. 69 tal-Ligijiet ta’ Malta u |-Att X tal-2009, bl-operazzjonijiet tal-ligijiet
vigenti li qed jaghtu dritt ta’ rilokazzjoni indefinita lill-intimati kienu in

vjolazzjoni tad-drittijiet fundamentali tar-rikorrenti kif sanciti bl-ewwel (1)
Artikolu tal-Ewwel (1) Protokoll tal-Konvenzjoni Ewropea ghall-Protezzjoni tad-
Drittijiet tal-Bniedem u tal-Libertajiet Fundamentali. In oltre, il-Qorti galet ukoll
illi minkejja li kienet ged tichad it-talba ghall-izgumbrament tal-intimata, dan
ma jfissirx li r-rikorrenti m’ghandhiex rimedju, izda jfisser biss li trid tfittex
rimedju quddiem dan il-Bord, stante li huwa dan il-Bord li ghandu I-kompetenza
igis kwistjonijiet ta’ zgumbrament.

Illi ghaldagstant ir-rikorrenti pproc¢ediet quddiem dan il-Bord ghall-
izgumbrament tal-intimata mill-fond de quo.

Illi fil-fehma tal-Bord, is-sentenza su cCitata, ikkrejat dritt kwezit fir-rikorrenti fil-
mument li l-istess saret res judicata. llli dan gieghed jinghad anke fid-dawl tal-
artikolu 6 tal-Kostituzzjoni ta’ Malta li jesigi li jekk xi ligi tkun inkonsistenti mal-
Kostituzzjoni ta’ Malta, I-istess Kostituzzjoni ghandha tipprevali u I-ligi |-ohra
ghandha, safejn tkun inkonsistenti, tkun bla effett. Kwindi ¢certament, fid-dawl
tas-sentenza tal-Prim’Awla tal-Qorti Civili (Sede Kostituzzjonali) I-intimata ma
tistax tibga’ tistrieh aktar fuq id-drittijiet ta’ rilokazzjoni naxxenti mill-Kapitolu
69 tal-Ligijiet ta’ Malta.

llli dan il-Bord huwa konxju wkoll illi fl-1 ta’ Gunju, 2021 dahal in vigore |-Att
XXIV tal-2021 li stabbilixxa mekkanizmu ghal zieda fil-kera ta’ fondi residenzjali
moghtija b’kera gabel I-1995. Madanakollu, il-Bord, jirrileva illi ma jistax jiskarta
I-pronunzjament tal-Prim’Awla tal-Qorti Civili (Sede Kostituzzjonali), liema
pronunzjament ikkristallizza I-pozizzjoni bejn il-partijiet, u dan anke ghaliex fil-
ligi li dahlet bl-imsemmi Att ma hemm |-ebda dispozizzjoni li b’xi mod tincidi fuq
dak li gie pronunzjat permezz tas-sentenza su citata.”

Dan I-insenjament gie ukoll segwit minn dan il-Bord hekk kif ippreseduta, fil-kawza fl-
ismijiet Wismayer Ann sive Felicity vs Engerer Patricia (Rikors Numru 77/2021), deciza
fit-30 ta’ Lulju, 2021, (liema kawza gieghda tistenna l-ezZitu tal-appell li sar minnha).

Dan il-Bord jagbel ma’ dak citat, u jqgis li gialadarba, (i) huwa ma jistax jiskarta d-
decizjoni tal-Prim’Awla tal-Qorti Civili (Sede Kostituzzjonali), u (i) ma hemmx
disposizzjoni fl-Att XXIV tal-2021, li b’xi mod tirregola fuq dak li gia gie ppronunzjat
qabel id-dhul fis-sehh ta’ dawn I-emendi; din I-eccezzjoni mressqa mill-intimat
ghandha tigi michuda.

Ikkunsidra wkoll:

Dwar it-talbiet maghmula mir-rikorrenti, il-Bord jaghmel referenza ghal dak li ntqal
minn dan il-Bord hekk kif diversament ippresedut, fil-kawza fl-ismijiet, Joseph Grima
et vs Lawrence Aquilina, fit-2 ta’ Dicembru, 2020. II-Bord spjega li fil-premessi u fit-
tieni talba (bhal ma sehh ukoll fil-kawza odjerna), gie sostnut mir-rikorrenti li I-kirja
giet terminata ex lege ai termini tal-Artikolu 6 tal-Kostituzzjoni ta’ Malta, u I-Artikolu
3 tal-Konvenzjoni Ewropea, gialadarba giet reza nulla u bla effett fil-ligi. Il-Bord spjega
li ma jqisx li I-kirja giet reZza nulla u bla effett ex lege, u lanqas bs-sentenza tal-Qorti
Kostituzzjonali, izda sal-lum, mis-sentenzi moghtija f’sede kostituzzjonali, jidher
evidenti li s-sistema adottata hija, li jkun jehtieg li jkun hemm proceduri ad hoc
quddiem dan il-Bord, biex I-inkwilin jigi Zgumbrat. Intqal mill-Bord li altrimenti, li kieku
dak premess mir-rikorrent huwa minnu, I-izgumbrament kien ikun wiehed mir-rimedji
li I-Qorti Kostituzzjonali kienet taghti. II-Bord kompla jghid li mkien fis-sentenza ma
jinghad i I-kirja kienet gieghda tigi tterminata, izda naturalment, |-effetti tad-
dikjarazzjoni ta’ vjolazzjoni tad-drittijiet tar-rikorrent, imbaghad twassal ghal
dikjarazzjoni u ghall-eventwali zgumbrament.

II-Bord kompla jaghmilha ¢ara li in linea ma’ dak deciz fis-sentenza fl-imsijiet, Francis
Debono et vs Peter Leonard Nind, deciza mill-Prim’Awla tal-Qorti Civili, deciza fid-19
ta’ Ottubru, 2007, li I-fatt li ma ntalbitx dikjarazzjoni li I-kirja ghandha tigi terminata,
m’ghandhiex tkun ta’ ostakolu ghat-talbiet tar-rikorrenti. Infatti, f’dik is-sentenza, il-
Qorti rreferiet ghal sensiela ta’ decizjonijiet tal-Qrati taghna, li jghidu li talba ghal

kundanna, tista’ timxi wahedha meta jkun car li fiha jkun implic¢itu talba ghal
dikjarazzjoni ta’ responsabbilita. Infatti, wara li kkwota diversi sentenzi, il-Qorti
kkonkludiet hekk:

“Din il-Qorti, kif issa presjeduta, tagbel ma’ din il-linja ta’ decizjonijiet u tqis li
talba ghax-xoljiment tal-kirja, hija mitluba mill-atturi (meta, fil-formula, jinghad
li “hemm premessi d-dikjarazzjonijiet necessarji”) u, f'kull kaz, hija nsista u
involuta fit-talbiet |-ohra tal-atturi. Kwindi, I-ewwel ec¢c¢ezzjoni preliminari tal-
konvenuti ged tigi michuda.”

Dan il-Bord jaghmel tieghu dak li gie rilevat minn dan il-Bord hekk kif diversament
ippresedut, filwaqt li jirrileva wkoll li fil-bidu tat-talbiet taghhom, intqal espressament
il-kliem “prevja kwalsiasi dikjarazzjoni necessarja u opportuna.”

In oltre, dan il-Bord ikompli jaghmel referenza ghal dak li qal il-Bord hekk kif
diversament ippresedut, fil-kawza fuq citata fl-ismijiet, Joseph Grima et vs Lawrence
Aquilina, fit-2 ta’ Dicembru, 2020. F’din il-kawza, gie argumentat li fis-sentenza
taghha, il-Qorti Kostituzzjonali ma ddecidietx li I-intimat ma jistax jibqga’ jistrieh aktar
fugq id-disposizzjonijiet tal-Kapitolu 69, u ghaldagstant gie argumentat f’dik il-kawza,
li I-Bord m’ghandux bazi fuq xiex jizgombra lill-intimat. Dak il-Bord qal:

“II-ligi procedurali taghna tirregola s-Sentenzi, u b’'mod partikolari I-ghoti tal-

Is-sentenza ghandu jkun fiha r-ragunijiet tad-deéizjoni:

218. Fis-sentenza ghandhom qabel xejn jinghataw ir-ragunijiet li fughom il-
Qorti tkun ibbazat id-decizjoni taghha, u ghandu jkun fiha wkoll riferenza ghall-
procedimenti, ghat-talbiet tal-attur u ghall-e¢¢ezzjonijiet tal-konvenut:

Izda il-Bord tar-Regoli mahtur skont I-artikolu 29 jista’, permezz ta’ Regoli tal-
Qorti, jidderoga mid-disposizzjonijiet ta’ dan l-artikolu.

Dikjarazzjonijiet decizivi jew obbligatorji ghandhom ikunu fid-dispozittiv.

219. Kull dikjarazzjoni li I-Qorti trid li tkun deciziva jew obbligatorja, ghandha
tigi mdahhla fid-dispozittiv.

Kif ga nghad, dan il-Bord ma sab ebda ordni kontra Il-intimat, fid-dispozittiv tas-
sentenza Joseph Grima et vs |I-Avukat Generali et (Rik. Nru. 22/19 GM) moghtija
mill-Prim’Awla tal-Qorti Civili (Sede Kostituzzjonali) fl-10 ta’ Ottubru, 2019, sa
fejn din giet konfermata mis-Sentenza moghtija mill-Qorti Kostituzzjonali fl-
istess kawza fis-27 ta’ Marzu, 2020, u langas fil-parti dispozittiva ta’ din |-ahhar
Sentenza, li twaqqgaf I|-applikazzjoni tad-disposizzjonijiet tal-Ordinanza li

Tirregola t-Tigdid tal-Kiri tal-Bini (Kap. 69) favur tieghu ghar-rigward tal-fond 20,
Church Street, Zebbug.

Ifisser dan li I-Bord ghandu jghaddi biex jilga’ din I-ec¢ezzjoni?

lI-Prim’Awla tal-Qorti Civili (Sede Kostituzzjonali), u |-Qorti Kostituzzjonali
ddecidew li I-fatt li I-Kapitolu 69 jaghti dritt ta’ rilokazzjoni lill-intimat b’rata ta’
kera baxxa jwassal ghal ksur tad-drittijiet fundamentali tar-rikorrenti. II-
Prim’Awla tal-Qorti Civili (Sede Kostituzzjonali) illikwidat l-ammont ta’ €35,000
bhala kumpens ghal danni sofferti, mentri |-Qorti Kostituzzjonali illikwidat
ammont anqgas biex b’hekk akkordat €15,000 in linea ta’ danni li jkopru I-
perijodu mis-sena 2014 sas-sena 2019.

Id-dikjarazzjoni ta’ ksur tad-drittijiet fundamentali tar-rikorrenti kontenuta fid-
decide ma tistax tittiehed u titgies in vacuo f’"dawn i¢-¢irkostanzi. Huwa proprju
ghalhekk li huwa rilevanti dak li tenniet il-Prim’Awla tal-Qorti Civili fis-sentenza
fl-ismijiet J. Bonello vs Bonello ossia li “il-volonta tal-gudikant tista’ tittiehed
anki mill-konsiderandi tas-sentenza, u li d-dispozittiv m’ghandux jittiehed
separatament mill-motivazzjoni, izda ghandu jigi minn din definit u spjegat (Vol.
XXX.i.131; Vol. XXXVIL.i.51; Vol. XLII.i.287; Rita Grech et vs Segretarju tad-Djar,
App. Sede Inf. 18.02.1986) dan ghal dik li hi |-parti razzjonali tad-dispozittiv.”

Infatti harsa lejn dak li galet il-Prim’Awla tal-Qorti Civili taht il-heading ‘Xorta
ta’ kumpens u kwantifikazzjoni tieghu’:

[lli huwa assodat li r-rimedju kostituzzjonali ma jfissirx ir-rimbors tal-valur shih
fuq is-suq lis-sid. B’danakollu, il-Qorti ghandha tqis diversi fatturi bhat-tul ta’
zmien li ilha ssehh il-vjolazzjoni, il-grad ta’ sproporzjon bejn dak li réevew ir-
rikorrenti u dak li setghu jaqilghu mis-suq hieles; I-ghan so¢jali tal-mizura kif
ukoll id-danni materjali li batew ir-rikorrenti; Inoltre |-Qorti taghmel riferiment
ghal dak stabbilit fis-sentenza fl-ismijiet Dr Cedric Mifsud vs |-Avukat Generali,
fejn intqal illi:

“...jekk tordna biss il-hlas ta’ danni u thalli illi I-ligi jkompli jkollha effett (bejn il-
partijiet), il-Qorti tkun gieghda effettivament tippermetti li jkompli jtul iz-zmien
ta’ stat ta’ antikostituzzjonalita ... Flok ittemm stat ta’ ksur tad-drittijiet
fondamentali, il-Qorti tkun gieghda tippermetti li jitkompla bil-kondizzjoni tal-
hlas tad-danni, meta dak li jridu I-ligijiet li jharsu d-drittijiet fundamentali hu li
dawk id-drittijiet jitharsu tassew, u mhux ikomplu jinkisru basta jithallsu d-
danni, bhallikieku I-hlas tad-danni huwa licenzja ghall-ksur kontinwat tad-
drittijiet fondamentali.”

[lli I-Qorti hi tal-fehma li ladarba gie stabbilit li gew u geghdin jigu miksura I-
jeddijiet fondamentali tar-rikorrenti minhabba nuqgqgas ta’ bilan¢ bejn |-interessi
tas-sid u l-iskopijiet socjali li kellhom jintlahqu bl-Ordinanza li Tirregola t-Tigdid
tal-Kiri tal-Bini u I-Att (Kap. 69) u bl-Att X tal-2009, l-intimat Lawrence Aquilina
ghandu jigi ordnat biex ma jibqgax jistrieh fuq il-protezzjoni offerta lilu mill-
imsemmija ligijiet sabiex jibga’ jokkupa I-fond bin-numru 11, Triq Guze Ellul
Mercer, Sliema, liema ligi gieghda tigi dikjarata |i hija leziva tal-jeddijiet
fondamentali tar-rikorrenti.”

Imbaghad il-Qorti Kostituzzjonali qalet ukoll fis-sentenza taghha tas-27 ta’
Marzu, 2020:

16. i I-Ewwel Qorti ddecidiet li I-ligi speéjali tal-kera (Kap. 69) in kwantu
taghti jedd ta’ rilokazzjoni b’rata baxxa ta’ kera, tikser id-dritt fundamentali tal-
atturi taht l-artikolu 37 tal-Kostituzzjoni, u Artikolu 1 tal-Ewwel Protokoll tal-
Konvenzjoni geghdin jinkisru.

17.  Skont |-Artikolu 3(2) tal-Kap. 319:

(2) Fejn ikun hemm xi ligi ordinarja li tkun inkonsistenti mad-Drittijiet tal-
Bniedem u Libertajiet Fundamentali, |-imsemmija Drittijiet u Libertajiet
Fundamentali ghandhom jipprevalu, u dik il-ligi ordinarja ghandha, safejn tkun
inkonsistenti, tkun bla effett.”

18. L-istess jinghad f’Artikolu 6 tal-Kostituzzjoni.

Ghalhekk il-Qorti Kostituzzjonali kkonkludiet li meta I-Prim’Awla tal-Qorti Civili
ddecidiet li l-intimat m’ghandux jibga’ jgawdi I-protezzjoni li jaghti |-Kap. 69
“kienet semplicement giegha tapplika I-ligi u xejn aktar.”

Fid-dawl ta’ dan kollu, dan il-Bord iqis li meta |-Qorti Kostituzzjonali kkonfermat
lil-jedd ta’ rilokazzjoni b’kera baxxa tal-fond inkwistjoni lill-intimat jikkostitwixxi
ksur tal-jeddijiet fundamentali tar-rikorrent, dan ifisser li l-intimat ma jistax
jibga’ jinvoka d-disposizzjonijiet tal-Kap. 69, u dawk l-emendi li jolqtu l-istess
kirja sabiex jibga’ jokkupa I-fond in kwistjoni bhala inkwilin, u dan abbazi ta’ ligi
li gie dikjarat li I-applikazzjoni taghha a favur tieghu gieghda tikser id-drittijiet
tar-rikorrent. Li kieku dan il-Bord kellu jiddeciedi mod iehor, ikun ifisser li
gieghed jipperpetwa I-ksur tad-drittijiet tar-rikorrent. U fid-dawl ta’ dak dikjarat
fis-sentenza tal-Prim’Awla tal-Qorti Civili (Sede Kostituzzjonali) il-kumpens
wahdu mhux I-uniku rimedju li r-rikorrent ghandu dritt ghalih u tali ragunament
gie kkonfermat fis-sentenza moghtija mill-Qorti Kostituzzjonali. Ghalhekk I-
eccezzjoni numru disgha hija infondata.”

Fid-dawl ta’ dak Ii ntqal f'dik is-sentenza appena citata, dan il-Bord ghal darb’ohra,
jagbel ma’ dak li nghad minn dan il-Bord kif diversament ippresedut. Meta wiehed
jevalwa s-sentenza tal-Prim’Awla tal-Qorti Civili (Sede Kostituzzjonali) bin-numru
42/2018 JRM, jirrizulta li ntqal:

“lli din il-Qorti tqis li, fic-Cirkostanzi tal-kaz, ma jistax jinghad li r-rikorrenti giet
‘privata’ jew imcahhda minn hwejjigha ghall-finijiet tat-tifsira moghtija fl-ewwel
paragrafu tal-artikolu 1 tal-Ewwel Protokoll tal-Konvenzjoni.

Madanakollu, ma hemm I-ebda dubju li I-Ordinanza u l-emendi li gew wara,
fosthom [-Att X tal-2009, holqu u bagghu jzommu indhil sostanzjali fit-tgawdija
ta’ gid ir-rikorrenti b’'mod li I-ilment taghha jaga’ biex jitgies taht it-tieni
paragrafu tal-istess artikolu. Filwaqt li dak I-indhil huwa legali (ghaliex huwa
sewwasew l-effett ta’ ligi mghoddija mill-Parlament), u filwaqgt li ma hemm I-
ebda dubju li I-ghan li ghalih kienet ghaddiet il-ligi kien wiehed so¢jali, jonqos I-
element ta’ proporzjonalita mistenni biex jitgies bhala legittimu. Fil-fehma tal-
Qorti, bl-indhil fit-tgawdija b’rizultat tad-disposizzjonijiet partikolari tal-
Ordinanza, is-sid tal-gid (f'dan il-kaz partikolari r-rikorrenti) intalbet u ghadha
gieghda tintalab terfa’ piz zejjed u sproporzjonat fit-tgawdija tal-jedd taghha
meta mgabbel mal-ghanijiet li ghalihom dik il-ligi ddahhlet fis-sehh;

llli gie megjus li ghalkemm I-Ordinanza ghandha ghan socjali, il-ligi tohnoq il-
jeddijiet tas-sidien mehud kont tal-qligh baxx fil-kuntest taz-zminijiet ta’ llum.
Illi s-sid lanqas jista’ jistrieh fuq l-emendi li ddahhlu bl-Att X tal-2009 dwar |-
awment ta’ kera fir-rigward ta’ dar ta’ abitazzjoni, billi -awment tal-kera xorta
baqga’ wiehed fqir wisqg meta mqgabbel ma’ dak li jmissu b’haqq jithallas;

Illi meta wiehed iqis il-fatturi u ¢-¢irkostanzi kollha marbuta mal-kaz, wiehed
isib li I-piz finanzjarju ghadu mitfugh kollu fuq ir-rikorrenti sallum.

Dan johrog l-izjed meta wiehed igis il-valur li I-post kien jinkera lin-nanna tal-
intimat Mclntyre, kif ukoll kemm seta’ jinkera mir-rikorrenti li kieku ma kenitx
fis-sehn il-ligi kif inhi b’effett tal-Att X tal-2009. Filwaqt li Antonia Mclntyre sas-
sena 2002 kienet thallas sitta u ghoxrin Lira Maltin (LM26) fis-sena, kien biss fis-
sena 2010 li I-kera gholiet ghal mija u hamsa u tmenin euro (€185) fis-sena, u
regghet gholiet ghal mija u erbgha u disghin euro u tlieta u sittin ¢centezmi
(€194.63¢) fis-sena 2013, u ghal mija sebgha u disghin euro u tmienja u tletin
centezmu (€197.38¢) fis-sena 2016. Min-naha I-ohra, jekk il-Qorti kellha
togghod fuq il-valur lokatizju li |I-fond fl-istess sena kien igib skont stima
moghtija mill-perit tekniku mgabbad minnha, il-valur lokatizju fl-istess sena

kien ta’ hamest elef euro u sitt mitt euro (€5,600) fis-sena 2002 u tela’ ghal sitta
u ghoxrin elf euro (€26,000) fis-sena sal-2018;

llli ghaldagstant, meta wiehed iqabbel il-kera dovuta mal-kera li I-post jista’
jinkera bih li kieku ma kienx maqbud taht I-effetti tal-Att X tal-2009, wiehed isib
li hemm sproporzjon gawwi bejn qaghda u ohra u li dan l-isproporzjon ged
iggarrbu r-rikorrenti wahedha, minkejja I-ghanijiet legittimi u so¢jali li I-ligi
gieghda tilhaq fir-rigward tal-intimat kerrej Mclintyre;

[lli dan iwassal lill-Qorti ssib li r-rikorrenti tassew garrbet u ghadha qed iggarrab
ksur tal-jedd taghha ghat-tgawdija pacifika ta’ hwejjigha kif imhares bl-artikolu
1 tal-Ewwel Protokoll tal-Konvenzjoni. Ghaldagstant, l-ewwel talba tar-
rikorrenti fir-rigward tal-ksur tal-jedd fondamentali taghha taht I-artikolu 1 tal-

rn

Ewwel Protokoll tal-Konvenzjoni sejra tintlaga’.

Il-Bord igis li gialadarba I-Prim’Awla tal-Qorti Civili Sede Kostituzzjonali, fil-kawza bin-
numru 42/2018, iddecidiet li I-operazzjonijiet tal-Ordinanza li Tirregola t-Tigdid tal-
Kiri tal-Bini, il-Kap. 69 tal-Ligijiet ta’ Malta, holqu sproporzjon bejn id-drittijiet tas-sid
u l-interess socjali, u li din il-lanjanza lampanti tivvjola I-Ewwel Artikolu tal-Ewwel
Protokoll tal-Konvenzjoni Ewropea, dan ifisser li I-intimat ma jistax jibga’ jinvoka d-
disposizzjonijiet tal-Kapitolu 69, u dawk l-emendi li jolqtu I-istess kirja sabiex jibga’
jokkupa I-fond in kwistjoni bhala inkwilin, u dan abbazi ta’ ligi li gie ddikjarat li I-
applikazzjoni taghha a favur tieghu, gieghda tikser id-drittijiet tar-rikorrenti.
Ghaldagstant I-ewwel talba sejra tigi milqugha.

Ikkunsidra wkoll li

Dwar il-kumplament tat-talbiet tar-rikorrenti, ladarba gie stabbilit Ii gew u geghdin
jigu miksura I-jeddijiet fondamentali tar-rikorrenti, minhabba nuqqas ta’ bilanc¢ bejn
l-interessi tas-sid u l-iskopijiet socjali, li kellhom jintlahqu bl-Ordinanza li Tirregola t-
Tigdid tal-Kiri tal-Bini u I-Att (Kap. 69) u bl-Att X tal-2009, I-intimat ghandu jigi ordnat
biex jizgombra mill-fond in kwistjoni.

II-Bord sejjer ghalhekk, jilga’ in parte t-tieni talba tar-rikorrenti, peress li I-kirja kif gia
gie spjegat aktar ’il fug, ma gietx reza nulla u bla effett ex lege, izda huma I-effetti
tad-dikjarazzjoni ta’ vjolazzjoni tad-drittijiet tar-rikorrenti li jwasslu ghal tali
dikjarazzjoni li ser tinghata minn dan il-Bord, u ghall-eventwali zgumbrament.

Fl-ahharnettt, fit-tieni talba taghha, ir-rikorrenti gieghda titlob ukoll dikjarazzjoni, li
kull gurnata in okkupazzjoni, gieghda tikkawza danni lir-rikorrenti. Abbazi ta’ dak
deciz, il-Bord se jastjeni milli jiehu konjizzjoni ta’ din il-parti tat-talba, b’rizerva ghad-
drittijiet spettanti lir-rikorrenti.

Il-Bord sejjer ghalhekk, in vista tas-suespost, jilga’ t-tielet talba tar-rikorrenti.
Decide

Ghal dawn il-motivi, dan il-Bord jiddisponi mit-talbiet tar-rikorrenti u mill-
eccezzjonijiet tal-intimat bil-mod segwenti:

(i) Jilga’ I-ewwel talba tar-rikorrenti, u ghalhekk jiddikjara u jiddeciedi li abbazi
ta’ dak deciz mill-Prim’Awla tal-Qorti Civili (Sede Kostituzzjonali) fid-decizjoni
tal-14 ta’ Jannar, 2021, fl-ismijiet, Catherine armla minn Thomas Cauchi vs I-
Avukat Generali, illum maghruf bhala I-Avukat tal-Istat, u Vincent Mcintyre
(Rik. Nru. 42/2018 JRM), I-intimat Vincent Mcintyre ma jistax jibga’ jistrieh
fuq id-disposizzjonijiet tal-Ordinanza li Tirregola t-Tigdid tal-Kiri tal-Bini (Kap.
69) u I-Att X tal-2009, sabiex jibqa’ fl-okkupazzjoni tal-fond 7 u 8, Triq Alfonso
Maria Galea, Bajja ta’ San Gorg, Birzebbugia, proprjeta tar-rikorrenti;

(i) Jilga’ in parte t-tieni talba, billi jiddikjara u jiddeciedi illi I-intimat Vincent
Mcintyre, ma jistax jibqga’ fl-okkupazzjoni tal-fond, 7 u 8, Triq Alfonso Maria
Galea, Bajja ta’ San Gorg, Birzebbugia, stante li I-kirja ged tigi tterminata
permezz ta’ din is-sentenza, u dan abbazi ta’ dak deciz mill-Prim’Awla tal-
Qorti Civili (Sede Kostituzzjonali) fis-sentenza — 14 ta’ Jannar, 2021, fl-ismijiet
Catherine armla minn Thomas Cauchi vs I-Avukat Generali, illum maghruf
bhala I-Avukat tal-Istat, u Vincent Mcintyre (Rik. Nru. 42/2018), billi gie
ddikjarat li I-lokazzjoni tivvjola d-drittijiet fundamentali tar-rikorrenti.
Jastjeni milli jiehu konjizzjoni ta’ dik il-parti tat-talba, fejn intalbet
dikjarazzjoni li kull gurnata in okkupazzjoni, ged tikkawza danni lir-rikorrenti,
b’rizerva ghad-drittijiet spettanti lir-rikorrenti.

(iii) Jilga’ t-tielet talba tar-rikorrenti, u jikkundanna lill-intimat Vincent Mcintyre
sabiex jizgombra mill-fond 7 u 8, Triq Alfonso Maria Galea, Bajja ta’ San Gorg,
Biriebbugia, fi Zmien perentorju ta’ tletin (30) jum mil-lum.

(iv) Tichad I-eccezzjonijiet tal-intimat.

Bl-ispejjez a karigu tal-intimat, hlief ghal dawk li jirrelataw mat-talba sabiex il-
procedura tkun bi procedura sommarija, li ghandhom ikunu a karigu tar-rikorrenti.

L-Appell
7. L-intimat ressaq |-appell tieghu mis-sentenza appellata fis-7 ta’ Ottubru,

2021, fejn talab lil din il-Qorti tilga’ dan l-appell u konsegwentement thassar,

Qrati tal-Gustizzja
Pagna 13 minn 20



Appell Inferjuri Numru 19/2021 LM

tannulla u tirrevoka s-sentenza fl-ismijiet premessi moghtija mill-Bord tas-17 ta’

Settembru, 2021, filwaqt li tichad it-talbiet tar-rikorrenti.

8. L-appellant qal li huwa hassu aggravat bis-sentenza appellata ghaliex fil-
fehma tieghu |-Bord iddecieda ultra vires meta ddecieda li I-intimat ma jistax
jibga’ jinvoka d-disposizzjonijiet tal-Kap. 69 tal-Ligijiet ta’ Malta. L-appellant gal
li filwaqt li fis-sentenza appellata il-Qorti ddikjarat |i bit-thaddim tad-
disposizzjonijiet tal-Kap. 69 tal-Ligijiet, kif mibdul bil-ligijiet vigenti, sehh ksur
tal-jedd fundamentali tar-rikorrenti kif protett bl-artikolu 1 tal-Ewwel Protokoll
tal-Konvenzjoni Ewropea, il-Qorti ma ddikjaratx li din il-ligi m’ghandhiex topera
favur, jew li m’ghandhiex tigi applikata fil-konfront tal-appellant. Zied jghid li
dan huwa punt essenzjali, ghaliex li kieku I-Prim’Awla (Sede Kostituzzjonali) rat
li fil-kaz odjern m’ghandux jibqga’ japplika I-Kap. 69 tal-Ligijiet ta’ Malta, il-Qorti
kienet tghid dan espressament, in omagg ghall-principju ubi lex voluit dixit. L-
appellant gal li f'sentenzi ohra li nghataw mill-Prim’Awla tal-Qorti Civili (Sede
Kostituzzjonali), intgal espressament li [-inkwilin m’ghandux jibga’ jistrieh aktar
fuq il-protezzjoni tal-Kap. 69 sabiex jibga’ jgedded il-kirja. L-appellant qal li f'dan
il-kaz, filwaqt li I-Prim’Awla tal-Qorti Civili (Sede Kostituzzjonali) illimitat ruhha
ghal dikjarazzjoni li geghdin jigu lezi d-drittijiet fundamentali tar-rikorrenti, il-
Bord li Jirregola |-Kera wasal ghall-konkluzjoni li ladarba I-Prim’Awla tal-Qorti
Civili ddecidiet li bl-operazzjoni tal-Ordinanza li Tirregola t-Tigdid tal-Kiri tal-Bini,
inholoqg sproporzjon bejn id-drittijiet tas-sid u Il-interess socjali, u ladarba dan
jilledi I-Ewwel Artikolu tal-Ewwel Protokoll tal-Konvenzjoni Ewropea, dan ifisser
li I-appellant ma jistax jibga’ jinvoka d-disposizzjonijiet tal-Kap. 69 sabiex jibga’
jokkupa |-fond. L-appellant gal li ghalhekk il-Bord mar oltre dak deciz mill-

Prim’Awla tal-Qorti Civili (Sede Kostituzzjonali) meta interpreta dik is-sentenza

bi kliem li jmur oltre dak uzat fl-imsemmija sentenza. L-appellant qal li ghalhekk
fil-fehma tieghu, il-Bord iddecieda ultra vires meta ddecieda li I-appellant ma
jistax jibga’ jinvoka d-disposizzjonijiet tal-Kap. 69 sabiex jibga’ jokkupa |-fond in

kwistjoni.

9. Fit-tieni aggravju tieghu, |-appellant jghid li I-Bord nagas milli jikkonsidra
I-ligi kif giet emendata permezz tal-Att XXIV tal-2021. Qal li filwagt li huwa
pacifiku li dan |-Att dahal fis-sehh wara diversi sentenzi tal-Qrati ta’ gurisdizzjoni
kostituzzjonali li sabu li I-Kap. 69 huwa leziv tad-drittijiet fundamentali tas-sid,
u f'¢erti kazijiet il-Qorti ddikjarat li I-Kap. 69 ma kellux jibga’ jirregolarizza r-
relazzjoni lokatizja bejn il-partijiet, ghandu jkun ¢ar li I-Att XXIV tal-2021 lahaq
bilan¢ bejn |-interessi tas-sidien u dawk tal-inkwilini. L-appellant gal li minkejja
dan, il-Bord iddecieda li ma kellux jiehu konsiderazzjoni tal-ligi kif emendata i
dahlet fis-sehh fl-1 ta’ Gunju, 2021, sabiex ma jiskartax id-deéizjoni tal-
Prim’Awla tal-Qorti Civili (Sede Kostituzzjonali), u ghaliex m’hemm I-ebda
disposizzjoni fl-Att XXIV tal-2021 li tirregola b’xi mod dak li gie ppronunzjat qabel
id-dhul fis-sehh tal-imsemmija emendi. L-appellant gal li filwaqgt li s-sentenza
tal-Prim’Awla (Sede Kostituzzjonali) nghatat gabel id-dhul fis-sehh tal-Att XXIV
tal-2021, is-sentenza tal-Bord inghatat ftit aktar minn tliet xhur wara d-dhul fis-
sehh tal-Att XXIV tal-2021, u ghalhekk filwaqgt li Prim’Awla Civili Qorti
(Gurisdizzjoni Kostituzzjonali) sabet li I-Kap. 69 kif kien fis-sehh dakinhar tas-
sentenza, kien leziv tal-jeddijiet fundamentali tal-appellata, il-Bord kellu jiehu in
konsiderazzjoni wkoll id-disposizzjonijiet tal-ligi kif emendata, u li biha ntlahaq

bilan¢ bejn I-interessi tas-sidien u dawk tal-inkwilini.

Ir-Risposta tal-Appell

10. L-appellata fir-risposta tal-appell taghha, wiegbet li d-decizjoni tal-Bord
hija gusta u timmerita konferma. Qalet li hija ilha diversi snin tipprova tiehu lura
hwejjigha, u ghamlet riferiment ghas-sentenzi tal-Bord li Jirregola |-Kera u tal-
Qorti tal-Appell (Sede Inferjuri), fejn I-intimat gie rikonoxxut fil-kirja li wiret
minghand nanntu Antonia Mclintyre. L-appellata galet li llum, bl-emendi li saru
bl-Att XXIV tal-2021, |-intimat ma kienx ikollu dritt biex jibga’ jghix fil-fond in
kwistjoni ladarba t-titolu tieghu gej mit-titolu ta’ lokazzjoni li kienet tgawdi n-
nanna tieghu, u dan ai termini tal-artikolu 10 tal-istess Att. Qalet li fic-
cirkostanzi, I-intimat ghandu jigi zgumbrat mill-fond minghajr aktar dewmien,
ghaliex bl-okkupazzjoni tieghu tal-imsemmi fond, geghdin ikomplu jigu miksura
I-jeddijiet fundamentali taghha, ladarba I-Prim’Awla (Sede Kostituzzjonali) diga
ddecidiet li tali okkupazzjoni hija abbuziva u illegali. L-appellata kompliet tghid
li s-sentenza kostituzzjonali tal-14 ta’ Jannar, 2001 ma tistax tigi mminata
b’legislazzjoni sussegwenti, jigifieri bl-Att XXIV tal-2021, li dahal in vigore fl-1 ta’
Gunju, 2021, partikolarment meta kien hemm pendenti I-pro¢eduri odjerni
guddiem il-Bord li Jirregola I-Kera. L-appellata qalet li hija ghandha legitimate
expectation mhux biss skont il-ligi ghaliex il-kawza kostituzzjonali kienet ilha
deciza mill-14 ta’ Jannar, 2021, jigifieri hames xhur gabel dahlu fis-sehh |-
emendi tal-Att XXIV tal-2021, apparti li kienet ilha differita ghas-sentenza mill-
istess Qorti ghal madwar tliet snin, izda anki li kieku I-legislazzjoni dahlet fis-
sehh meta |-kawza kienet differita ghas-sentenza, dik il-legislazzjoni
m’ghandhiex tipprevali fuq ir-relazzjoni guridika stabbilita bis-sentenza tal-Qorti

Kostituzzjonali.

Konsiderazzjonijiet ta’ din il-Qorti

11.  Dinil-Qorti ser tghaddi sabiex tikkunsidra |-aggraviji tal-appellanti, u dan
fid-dawl tar-risposta ntavolata mill-appellata u tal-konsiderazzjonijiet

maghmula mill-Bord fis-sentenza appellata.

L-ewwel aggravju: [il-Bord iddecieda ultra vires]

12.  Fil-fehma tal-appellant, il-Bord iddecieda ultra vires meta kkonkluda li |-
intimat m’ghandux jibga’ jinvoka |-protezzjoni tal-Kap. 69, ghaliex is-sentenza
tal-14 ta’ Jannar, 2021, moghtija mill-Prim’Awla tal-Qorti Civili (Sede
Kostituzzjonali) ma galet xejn dwar dan. L-appellant gal li filwaqt li I-Prim’Awla
tal-Qorti Civili (Sede Kostituzzjonali) fid-decizjoni taghha stabbiliet li d-
disposizzjonijiet tal-Kap. 69 huma lezivi tal-jeddijiet fundamentali tas-sidien kif
protetti bl-Ewwel Artikolu tal-Ewwel Protokoll tal-Konvenzjoni Ewropea, mill-
banda |-ohra imkien ma nghad li l-appellant qua inkwilin m’ghandux jibga’
jinvoka |-protezzjoni tal-Kap. 69 sabiex jibga’ jghix fil-fond mertu ta’ dawn il-
proceduri. Qal li I-Prim’Awla tal-Qorti Civili (Sede Kostituzzjonali) taghha llimitat
ruhha ghal dikjarazzjoni ta’ ksur tal-jeddijiet fundamentali, kuntrarjament ghal
dak li jigri f'kawzi ohrajn, fejn il-Qorti tiddikjara li l-inkwilini m’ghandhomx
jibgghu jinvokaw il-protezzjoni tal-imsemmija ligi li qieghda tigi ddikjarata leziva

tad-drittijiet fundamentali tal-individwu.

13.  1l-Qorti tigbed |-attenzjoni tal-appellant ghall-fatt li ladarba |-Qorti f'sede
kostituzzjonali ddecidiet li xi ligi partikolari, f'dan il-kaz il-Kap. 69, hija leziva tal-

jeddijiet fundamentali tal-individwu, kif protetti bil-Kostituzzjoni ta’ Malta jew

bil-Konvenzjoni Ewropea dwar id-Drittijiet tal-Bniedem, dik il-ligi hija bla effett
stante li huma I-Kostituzzjoni ta’ Malta u |-Kap. 319 tal-Ligijiet ta’ Malta i
jipprevalu. L-argument |i gieghed igangal l-appellant m’ghandux mis-sewwa,
ghaliex anki jekk il-Prim’Awla tal-Qorti Civili (Sede Kostituzzjonali) fis-sentenza
taghha tal-14 ta’ Jannar, 2021, naqgset milli tghid li I-appellant m’ghandux jibqga’
jinvoka |-protezzjoni tal-Kap. 69 tal-Ligijiet ta’ Malta, il-konsegwenza legali tal-
fatt li d-disposizzjonijiet ta’ dak il-ligi gew iddikjarati lezivi tal-jeddijiet
fundamentali tal-appellata, huwa bizzejjed biex dak il-ligi u |-effetti legali kollha
naxxenti minnha, jitgiesu li huma nulli u bla effett. Dan johrog mil-ligi stess, u
hawn il-Qorti taghmel riferiment ghal dak li jipprovdi l-artikolu 3(2) tal-Kap. 319
tal-Ligijiet ta’ Malta, ladarba gie stabbilit li hemm ksur tal-jeddijiet fundamentali
tal-appellata kif protetti bil-Konvenzjoni Ewropea dwar id-Drittijiet tal-Bniedem.
Fil-fehma ta’ din il-Qorti m’hemm Il-ebda mod kif il-Bord seta’ jiskarta dak li
ddecidiet il-Prim’Awla tal-Qorti Civili (Sede Kostituzzjonali), u ghalhekk il-Bord
kien korrett meta ddecieda li ladarba I-jedd ta’ rilokazzjoni li gieghed igawdi I-
appellant huwa leziv tal-jeddijiet tas-sid, I-appellant m’ghandux jibga’ jinvoka I-

protezzjoni li taghtih il-ligi li giet iddikjarata leziva tal-jeddijiet fundamentali tas-

sidien.
14. llI-Qorti tirrileva wkoll li I-principju invokat mill-appellant, ubi lex voluit
dixit, ifisser li I-ligi ghandha tkun cara f'dak li tghid, u mhux li persuna

m’ghandhiex tiffac¢ja I-konsegwenzi naturali ta’ dak li jkun gie deciz f'sentenza.
ll-principju ccitat mill-appellant jirreferi ghad-disposizzjonijiet tal-ligi, u mhux
ghal dak li jigi deciz b’sentenza tal-Qorti. Ghaldagstant din il-Qorti tqis li I-Bord

ma ddecidiex ultra vires meta ddecieda li ladarba gie deciz li hemm lezjoni ta’

jedd fundamentali, il-konsegwenza naturali ghandha tkun |i l-appellant ma
jibgax jinvoka I-protezzjoni tal-ligi li gieghda tilledi dak il-jedd. Tqis ghalhekk li I-

ewwel aggravju mhuwiex misthoqq, u tichdu.

It-tieni aggravju: [I-Att XXIV tal-2021]

15.  Fit-tieni aggravju tieghu, l-appellant jistqarr li I-Bord mhuwiex korrett fid-
decizjoni tieghu, ghaliex dan kellu japplika I-ligi kif emendata bl-Att XXIV tal-
2021. L-appellant gal li s-sentenza tal-Bord inghatat madwar tliet xhur wara li |-
imsemmi Att dahal fis-sehh, u ghalhekk il-Bord kellu japplika d-disposizzjonijiet
tal-ligi kif emendata, ghaliex il-ligi kif emendata tohloq il-bilan¢ mehtieg bejn il-
jeddijiet tas-sid u dawk tal-inkwilin. Fil-fehma ta’ din il-Qorti, din il-linja ta’ hsieb
hija nieqsa mil-logika, ghaliex bl-emendi introdotti bl-Att XXIV tal-2021, huwa
dibattibbli kemm I-intimat seta’ jigi rikonoxxut bhala inkwilin, ladarba |-fond
originarjament kien mikri lin-nanniet tieghu. Il-ligi tipprovdi li ghandhom jigu
pprezentati diversi provi gabel persuna fil-pozizzjoni tal-appellant jista’ jitgies
bhala inkwilin, u ghalhekk ma kienx ghaqgli da parti tal-appellant li jinvoka |-

applikazzjoni tal-ligi kif emendata bhala wiehed mill-aggraviji.

16. Barra minn hekk il-Qorti tirrileva li l-appellata akkwistat dritt kwezit bis-
sentenza tal-Prim’Awla tal-Qorti Civili (Sede Kostituzzjonali), liema decizjoni ma
gietx appellata, fejn gie deciz li |-kirja tal-appellant hija leziva tal-jeddijiet
fundamentali tal-appellata bhala sid. Kien ghalhekk li I-appellata istitwiet il-
proceduri odjerni bil-hsieb li wara li jigu fi tmiemhom il-proc¢eduri quddiem il-

Bord, hija tkun tista’ tirriprendi |-pussess tal-fond.

17. ll-Qorti tqis li I-Bord kien korrett meta applika I-ligi kif kienet vigenti
dakinhar li gew intavolati |-pro¢eduri odjerni mill-appellata, partikolarment
ghaliex l-appellata agixxiet abbazi tal-jedd kwezit li hija kisbet permezz tas-
sentenza tal-Qorti ta’ gurisdizzjoni kostituzzjonali. Din il-Qorti tosserva li ladarba
[-goalposts gew imcaqilga wara li nbdew il-proceduri odjerni, hija I-ligi li kienet
vigenti meta gew intavolati |-proceduri odjerni mir-rikorrenti, li kellha tigi
applikata mill-Bord, u mhux il-ligi kif mibdula. Dan ghaliex ir-rikorrenti ghandu
jkollhom ic-certezza legalili jkunu jafu abbazi ta’ liema ligi huma geghdin iressqu
t-talbiet taghhom u abbazi ta’ liema ligi huma geghdin jiddefendu I|-pozizzjoni
legali taghhom. In vista ta’ dawn il-konsiderazzjonijiet, din il-Qorti tgis li anki t-

tieni aggravju tal-appellant mhuwiex gustifikat, u tichdu.

Decide

Ghar-ragunijiet premessi, din il-Qorti qieghda tiddeciedi dwar l-appell tal-
appellant billi tichdu, filwaqt li tikkonferma s-sentenza appellata fl-intier
taghha. Ghall-finijiet ta’ zgumbrament, il-Qorti tordna li t-terminu perentorju

moghti mill-Bord ghandu jibda jiddekorri mid-data ta’ din is-sentenza.

L-ispejjez tal-proceduri quddiem il-Bord ghandhom jibqghu kif decizi, filwaqt

li l-ispejjez ta’ dan l-appell huma wkoll a karigu tal-appellant.
Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

